
Anyisue kaka Joluo miyo nyithindo nying. Nyinge 

ng’eny. Jomoko nigi nying mag saa mane onyuolgi. 

Jok moko bende nigi nying koluwore gi ndalo mane 

onyuolgi.

An iluonga ni Odhiambo. An gi higni aboro. Ne 

onyuola godhiambo ka chieng’ podho.

Wuonwa nyinge Omondi. Omondi en nyathi ma 

wuoyi ma onyuol kogwen. Nyaka bedi ni ne onywole 

ka gweno kok.

Minwa iluongo ni Atieno. Atieno ne onyuol gotieno. 

Wuoyi ma onyuol gotieno iluongo ni Otieno.

Nyaminwa maduong’ iluongo ni Aluoch. Aluoch 

nonyuol ka chieng’ ok rieny kendo piny ng’ich. 

Amiyo nyaminwa maduong’ luor.

Nyaminwa matin iluongo ni Akeyo. Ne onyuole 

ndalo ma ji kayo cham. Akeyo ohero tugo 

mang’eny.

Osiepna nyinge en Okech. Okech ne onyuol ndalo 

ma kech ne ng’eny. Tinde ondiko nyinge ni Oketch. 

Awuoro!

Nyathi ma onyuol oko mar dala iluongo ni Ooko ka 

en wuoyi. Nyako to iluongo ni Aoko. Nyar wuonwa 

iluongo ni Aoko.

Wuonwa matin nigi rude ma jowuoyi. Nyithindogi 

chalre pogo gi tek. Opiyo duong’ ne Odongo. Ka de 

gin nyiri to de maduong’ oluong ni Apiyo to matin 

oluong ni Adongo.

Dawa iluongo ni Ayoo. Nomiye nying no nikech ne 

onyuole e bath yo. Dawa nigi higni gana achiel.

Kwara ne iluongo ni Okoth. Mano nyiso ni ne 

onyuole ndalo koth. Koth ka chwe nyiso ni chiemo 

biro bet mang’eny.

Jomoko bende chako nyithindegi kaluwore gi nying 

joma hombgi dongo. Be ing’eyo gima nyingi fulo? 

